
shrInRisiMhagiri aShTottarashatanAmastotram

ஶ்ரீந்ரு’ஸிம்ஹகி³ரிமஹாமண்ட³லேஶ்வராஷ்டோத்தரஶதநாமஸ்தோத்ரம்

ப்³ரஹ்மவர்ண ஸமுத்³பூ⁴தோ ப்³ரஹ்மமார்க³ப்ரவர்த்³த⁴க: ।
ப்³ரஹ்மஜ்ஞாநஸதா³ஸக்தோ வ்ரஹ்மஜ்ஞாநபராயண:॥ 1॥
ஶிவபஞ்சாக்ஷரரதோऽஶிவஜ்ஞாநவிநாஶக:॥
ஶிவாபி⁴ஷேகநிரத: ஶிவபூஜாபராயண:॥ 2॥
நாராயணப்ரவசநோ நாராயணபராயண: ।
நாராயணப்ரத்நதநுர்நாராயணநயஸ்தி²த:॥ 3॥
த³க்ஷிணாமூர்திபீட²ஸ்தோ² த³க்ஷிணாமூர்திதே³வத: ।
ஶ்ரீமேதா⁴த³க்ஷிணாமூர்திமந்த்ரயந்த்ரஸதா³ரத:॥ 4॥
மண்ட³லேஶவரப்ரேஷ்டோ² மண்ட³லேஶவரப்ரத:³ ।
மண்ட³லேஶகு³ருஶ்ரேஷ்டோ² மண்ட³லேஶவரஸ்துத:॥ 5॥
நிரஞ்ஜநப்ரபீட²ஸ்தோ² நிரஞ்ஜநவிசாரக: ।
நிரஞ்ஜநஸதா³சாரோ நிரஞ்ஜநதநுஸ்தி²த:॥ 6॥
வேத³வித்³வேத³ஹ்ரு’த³யோ வேத³பாட²ப்ரவர்தக:।
வேத³ராத்³தா⁴ந்தஸம்விஷ்டோऽவேத³பத²ப்ரக²ண்ட³க:॥ 7॥
ஶாங்கராத்³வைதவ்யாக்²யாதா ஶாங்கராத்³வைதஸம்ஸ்தி²த: ।
ஶாகராத்³வைதவித்³வேஷ்ட்ரு’விநாஶநபராயண:॥ 8॥
அத்யாஶ்ரமாசாரரதோ பூ⁴திதா⁴ரணதத்பர: ।
ஸித்³தா⁴ஸநஸமாஸீநோ காஞ்சநாபோ⁴ மநோஹர:॥ 9॥
அக்ஷமாலாத்⁴ரு’தக்³ரீவ: காஷாயபரிவேஷ்டித: ।
ஜ்ஞாநமுத்³ராத³க்ஷஹஸ்தோ வாமஹஸ்தகமண்ட³லு:॥ 10॥
ஸந்ந்யாஸாஶ்ரமநிர்பா⁴தா பரஹம்ஸது⁴ரந்த⁴ர: ।
ஸந்ந்யாஸிநயஸம்ஸ்கர்தா பரஹம்ஸப்ரமாணக:॥ 11॥

மாது⁴ர்யபூர்ணசரிதோ மது⁴ராகாரவிக்³ரஹ: ।
மது⁴வாங்நிக்³ரஹரதோ மது⁴வித்³யாப்ரதா³யக:॥ 12॥
மது⁴ராலாபசதுரோ நிக்³ரஹாநுக்³ரஹக்ஷம: ।
ஆர்த்³த⁴ராத்ரத்⁴யாநரதஸ்த்ரிபுண்ட்³ராங்கிதமஸ்தக:॥ 13॥
ஆரண்யவார்திகபர: புஷ்பமாலாவிபூ⁴ஷித: ।
வேதா³ந்தவார்தாநிரத: ப்ரஸ்தா²நத்ரயபூ⁴ஷண:॥ 14॥
ஸாநந்த³ஜ்ஞாநபா⁴ஷ்யாதி³க்³ரந்த²க்³ரந்தி²ப்ரபே⁴த³க: ।
த்³ரு’ஷ்டாந்தாநூக்திகுஶலோ த்³ரு’ஷ்டாந்தார்த²நிரூபக:॥ 15॥
வீகாநேரகு³ருர்வாக்³மீ வங்க³தே³ஶப்ரபூஜித: ।
லாஹௌரஸரகோ³தா³தௌ³ஹிந்தூ³த⁴ர்மப்ரசாரக:॥ 16॥
க³ணேஶஜயயாத்ராதி³ப்ரதிஷ்டா²பநதத்பர: ।
க³ணேஶஶக்திஸூர்யேஶவிஷ்ணுப⁴க்திப்ரசாரக:॥ 17॥
ஸர்வவர்ணஸமாம்நாதலிங்க³பூஜாப்ரவர்த்³த⁴க: ।
கீ³தோத்ஸவஸபர்யாதி³சித்ரயஜ்ஞப்ரவர்தக:॥ 18॥
லோகேஶ்வராநந்த³ப்ரியோ த³யாநந்த³ப்ரஸேவித: ।
ஆத்மாநந்த³கி³ரிஜ்ஞாநஸதீர்த்²யபரிவேஷ்டித:॥ 19॥
அநந்தஶ்ரத்³தா⁴பரமப்ரகாஶாநந்த³பூஜித: ।
ஜூநாபீட²ஸ்த²ராமேஶவராநந்த³கி³ரேர்கு³ரு:॥ 20॥
மாத⁴வாநந்த³ஸம்வேஷ்டா காஶிகாநந்த³தே³ஶிக: ।
வேதா³ந்தமூர்திராசார்யோ ஶாந்தோ தா³ந்த: ப்ரபு⁴ஸ்ஸுஹ்ரு’த் ॥ 21॥
நிர்மமோ விஶ்வதரணி:ஸ்மிதாஸ்யோ நிர்மலோ மஹாந் ।
தத்த்வமஸ்யாதி³வாக்யோத்த²தி³வ்யஜ்ஞாநப்ரதா³யக:॥ 22॥
கி³ரீஶாநந்த³ஸம்ப்ராப்தபரமஹம்ஸபரம்பரா
ஜநார்த³நகி³ரிப்³ரஹ்யஸம்ந்யாஸாஶ்ரமதீ³க்ஷித:॥ 23॥
மண்ட³லேஶகுலஶ்ரேஷ்ட²ஜயேந்த்³ரபுரீஸம்ஸ்துத: ।
ராமாநந்த³கி³ரிஸ்தா²நஸ்தா²பிதோ மண்ட³லேஶ்வர:॥ 24॥
ஶந்த³மஹேஶாநந்தா³ய ஸ்வகீயபத³தா³யக: ।
யதீந்த்³ரக்ரு’ஷ்ணாநந்தை³ஶ்ச பூஜிதபாத³பத்³மக்:॥ 25॥

2 sanskritdocuments.org



ஶ்ரீந்ரு’ஸிம்ஹகி³ரிமஹாமண்ட³லேஶ்வராஷ்டோத்தரஶதநாமஸ்தோத்ரம்

உஷோத்தா²நஸ்நாநபூஜாஜபத்⁴யாநப்ரசோத³க: ।
துரீயாஶ்ரமஸம்விஷ்ட²பா⁴ஷ்யபாட²ப்ரவர்தக:॥ 26॥
அஷ்டலக்ஷ்யீப்ரத³ஸ்த்ரு’ப்த:ஸ்பர்ஶதீ³க்ஷாவிதா⁴யக: ।
அஹைதுகக்ரு’பாஸிந்து⁴ரநகோ⁴ப⁴க்தவத்ஸல:॥ 27॥
விகாரஶூந்யோ து³ர்த⁴ர்ஷ: ஶிவஸக்தோ வரப்ரத:³ ।
காஶீவாஸப்ரியோ முக்தோ ப⁴க்தமுக்திவிதா⁴யக:॥ 28॥
ஶ்ரீப⁴த்பரமஹம்ஸாதி³ஸமஸ்தபி³ருதா³ங்கித: ।
ந்ரு’ஸிம்ஹப்³ரஹ்ம வேதா³ந்தஜக³த்யத்³ய ஜக³த்³கு³ரு:॥ 29॥
விலயம் யாந்தி பாபாநி கு³ருநாமாநுகீர்தநாத் ।
முச்யதே நாத்ர ஸந்தே³ஹ: ஶ்ரத்³தா⁴ப⁴க்திஸமந்வித:॥ 30॥
இதி ஶ்ரீந்ரு’ஸிம்ஹகி³ரிமஹாமண்ட³லேஶ்வராஷ்டோத்தரஶதநாமஸ்தோத்ரம் ॥

